
சுபவீ மா.உதயகுமார்

த�ொடர வேண்டிய  
பயணம்!  

ப�ோருக்கு 
அணிவகுப்போம் !

தலை குனியும் 
இந்தியா
தலையங்கம்

 தலைவரின் 
வியர்வையில் விளைந்த      
வெற்றி!

சுப.வீரபாண்டியன்

நடந்து முடிந்த நாடாளுமன்றத் தேர்தலில், தெற்கில், 
கர்நாடகம் தவிர்த்த எல்லா மாநிலங்களிலும், பாஜகவிற்கும்,  

ம�ோடிக்கும் எதிராக மக்கள்  வாக்களித்துள்ளனர். வடக்கில், 
பஞ்சாப்  தவிர்த்த எல்லா மாநிலங்களிலும்,   பாஜகவிற்கும், 
ம�ோடிக்கும் ஆதரவாக மக்கள் வாக்களித்துள்ளனர். 

"ஒரே நாடு, ஒரே பண்பாடு" என்பது திணிக்கப்படும் 
வெற்று முழக்கம் என்பதைத் தேர்தல் முடிவுகள் தெளிவாகக் 
காட்டுகின்றன. வரலாறு, புவியியல், பண்பாடு என மூன்று 
அடிப்படைகளில், வடக்கும், தெற்கும் எப்போதும் பிரிந்தே 
நிற்கின்றன என்பது உண்மை. இது பிரிவினை வாதமன்று. 
கள எதார்த்தம். 

ஏன் தேர்தல் முடிவுகள் இவ்வாறு அமைந்தன?

வடக்கில் மக்கள் ம�ோடியை ஆதரித்ததற்கு நியாயமான 
காரணங்கள் சில இருக்கின்றன என்றே த�ோன்றுகிறது. ம�ோடிக்கு 
எதிராக ஓர் உறுதியான அணிய�ோ, ஒரு பிரதமர் வேட்பாளர�ோ 
அங்கு இல்லாமல் ப�ோய்விட்டது. எதிர்க்கட்சிகள் எல்லாம் 
பிரிந்தே கிடந்தன. அது மட்டுமின்றி, 'த�ொங்கு பாராளுமன்றம்' 
வருமானால், தான் பிரதமர் ஆகிவிடலாம் என்று வடநாட்டுத் 
தலைவர்கள் பலரும் கருதினர். இந்த நிலை மக்களுக்குத் 
தெளிவாகவே தெரிந்தது. 

எதிர்க்கட்சியினருக்கு வாக்களித்தால், அவர்களுக்குள் 
ம�ோதல்தான் மிஞ்சும், நிலையான ஆட்சி ஏற்படாது என்ற 
எண்ணம் மக்களிடையே பதிந்து விட்டது. 1977 மற்றும் 1996 
ஆம் ஆண்டுகளில் பல கட்சிகளின் கூட்டாட்சி ஏற்பட்டு 
அவை ஓரிரு ஆண்டுகளிலேயே கலைந்து ப�ோய்விட்டதை 
மக்கள் இன்னும் மறக்கவில்லை. 

தமிழ்நாட்டில், திமுக தலைவர், மிகத் தெளிவாக, பிரதமர் 
வேட்பாளர் ராகுல் காந்திதான் என்று அறிவித்தார். அதனைக் 
காங்கிரஸ் கட்சி உட்பட யாரும் வழிம�ொழியவில்லை என்பதே 
ஒரு பலவீனமாக ஆகிவிட்டது. தனக்கு ஏதும் கிடைக்குமா என்று 
பார்க்காமல், நாட்டின் நன்மை கருதி ராகுலை நம் தலைவர் 
முன்மொழிந்தது ப�ோல,   எல்லோரும் செய்திருந்தால், எதிர் 
அணி வலிமை பெற்றிருக்கும். ஆனால் அங்கு ஓவ்வொருவரும் 
பிரதமராக  வேண்டும் என்று ஆசைப்பட்டு, இறுதியில் 
ம�ோடியைப் பிரதமர் ஆக்கிவிட்டார்கள். 

பாஜக வடநாட்டில் பல மாநிலங்களில் நல்ல கூட்டணியையும் 
ஏற்படுத்திக் க�ொண்டது. அசாமில், கணபரிஷத்துடன். பீகாரில், 
ஐக்கிய ஜனதா தளத்துடன், மராத்தியத்தில் சிவசேனையுடன் என்று 
அவர்களின் கூட்டணி வலிமையாக இருந்தது. இந்தப்பக்கம�ோ, 
வடக்கில் எங்கும் சரியான கூட்டணி அமையவில்லை.  
எடுத்துக்காட்டாக, தில்லியில், காங்கிரசும், ஆம் ஆத்மியும்  
இணைந்திருந்தால் வெற்றி கிடைத்திருக்கும். கர்நாடகத்தில் 
காங்கிரசுக்கும், மதச் சார்பற்ற ஜனதா தளத்திற்கும் இடையிலான 
உறவு ஒவ்வொரு நாளும் சிதைந்து க�ொண்டே இருந்தது. 
இவை எல்லாவற்றையும் மக்கள் கவனித்துக் க�ொண்டுதானே 
இருப்பார்கள். 

கூட்டணியால் மட்டும்தான் வெற்றி தவறிப் ப�ோய்விட்டது 
என்று ச�ொல்ல வரவில்லை. தமிழ்நாட்டிலும், கேரளாவிலும் 
எதிர்க்கட்சிகள் பெற்ற  வெற்றிக்கு வேறு காரணங்களும் 
உள்ளன. 

 தலைவரின்  
 வியர்வையில் விளைந்த      
 வெற்றி!

சுப.வீரபாண்டியன்

தமிழகத்திலும்,  கேரளாவிலும் சித்தாந்த அடிப்படைகள் 
அழுத்தமாக உள்ளன. திராவிட இயக்கம் இங்கும், ப�ொதுவுடைமைக் 
கட்சி அங்கும் சமூக நீதியையும், சமத்துவத்தையும் ஆழமாக 
விதைத்துள்ளன. மதச்ச்சார்பற்ற தன்மையும் இங்கு வேரூன்றியுள்ளது. 
அதனால்தான், மதவாத அரசியல் இங்கு தலைதூக்க முடியவில்லை. 
தமிழகம் என்பது திராவிட மண் என்பதை மக்கள் மறுபடியும் 
ஒருமுறை இப்போது மெய்ப்பித்ததுள்ளனர். 

இவை அனைத்துடனும், திமுக தலைவர் அவர்களின் கடும் 
உழைப்பு எண்ணி எண்ணி வியக்கத்தக்கதாக இருந்தது. இப்படி ஒரு 
மனிதனால் உழைக்க முடியுமா என்று எல்லோரையும் திகைக்க 
வைத்தது. அப்பாவுக்குப் பிள்ளை தப்பாமல் பிறந்துள்ளார் 
என்றே தமிழகம் ச�ொன்னது. அந்த ஓயாத உழைப்பு நம் 
வெற்றிக்கு ஒரு பெரிய காரணம். ஆம், அவர் வியர்வையில் 
விளைந்த வெற்றி இது!

ஒரு தலைவருக்குப் பின்னாலும், அவர் த�ோற்றுவித்த கட்சி 
நின்று நிலைப்பதுதான், அத்தலைவருக்குச் சாகாத பெருமையைத் 
தேடித்தரும். அதனை நம் தளபதி இப்போது  தேடித் தந்துள்ளார். 
பெரியார், பெரியாருக்குப் பின்னால் அண்ணா, அண்ணாவுக்குப் 
பின்னால் கலைஞர், கலைஞருக்குப் பின்னால் நம் தலைவர் 
தளபதி என்று வாழையடி வாழையென வளரும் திராவிட 
இயக்கத்தை மக்கள் வாழ்த்தித் தந்துள்ள பரிசு இது. 

இப்போது கிடைத்திருப்பது முதல் வெற்றிதான். இன்னும் 
பல வெற்றிகளை ஈட்ட, இப்போதிருந்தே நாம் உழைத்திட 
வேண்டும் - நம் தலைவரைப் ப�ோல!   நம் இலக்கு ஆட்சி 
மட்டுமன்று, ஆட்சியின் மூலம், நாம் சாதிக்க வேண்டிய 
சமூக நீதியும், சமத்துவமும்தான் நம் இலட்சியங்கள்!!

� நன்றி: முரச�ொலி

முன்பக்கத் த�ொடர்ச்சி

தமிழ்நாட்டில் மாபெரும் வெற்றி, இந்தியாவில் 
படுத�ோல்வி என்று தேர்தல் முடிவுகள் 

வந்துள்ளன. 'சிலர் சிரிப்பார், சிலர் அழுவார், 
நாம் அழுதுக�ொண்டே சிரிக்கின்றோம்' 
என்பதாக நம் நிலை அமைந்துவிட்டது. 

த�ோழர் உமாவின், "க�ோட்சேயின் துப்பாக்கி 
பத்திரமாயிருக்கிறது" என்னும் நூல் குறித்து 
இங்கு நண்பர் ரவி உரையாற்றினார். 
துப்பாக்கியில் இப்போது த�ோட்டாக்களும் 
நிரப்பப்பட்டுவிட்டன. ஐந்து ஆண்டுகளுக்குப் 
ப�ோதுமான த�ோட்டாக்கள் அதில் 
இப்போது உள்ளன. இப்படி நான் ச�ொல்வது 
அச்சுறுத்துவதற்காக இல்லை, எச்சரிப்பதற்காக! 
எதனையும் எதிர்கொள்ளத் தயாராக வேண்டும் 
என்பதை உணர்த்துவதற்காக. 

தேர்தல் முடிவுகளில் தெற்கும் வடக்கும் 
பிரிந்து நிற்கின்றன. வடக்கே மாபெரும் 
வெற்றி பெற்றிருப்பினும், தமிழகம், கேரளம், 
ஆந்திரம் ஆகிய மூன்று மாநிலங்களிலும் 
பாஜக ஓர் இடத்தைக் கூடப் பெறவில்லை. மறுபடியும் பழைய 
திராவிட நாடு எழுந்துள்ளது ப�ோல் இருக்கிறது. 

எனினும், இந்தியா, ஒரு மதவாதக் கட்சியின் பிடிக்குள் 
ப�ோய்விட்டது என்பதை நாம் மறுப்பதற்கில்லை. இந்த 
நிலையை நாம் எப்படி எதிர்கொள்ளப் ப�ோகிற�ோம் என்பது 
ஒரு பெரிய வினா. ஒத்த கருத்துள்ளவர்கள் ஒற்றுமையால்தான் 
அதனை நாம் சந்திக்க இயலும். நமக்குள்ளான சின்னஞ் 
சிறிய வேறுபாடுகளை நாம் பெரிதுபடுத்திடாமல் இருக்க 
வேண்டும் என்பது முதல் நிபந்தனை. 

வெளிப்படையாகவே ஒன்றைச் ச�ொல்கிறேன். நண்பர் 
பா.ரஞ்சித், எழுச்சித் தமிழர் திருமாவளவன் வெற்றி குறித்து ஒரு 
செய்தி வெளியிட்டுள்ளார். தலித்துகளின் வெற்றி அவ்வளவு 
எளிதில்லை என்கிறார். இப்படியெல்லாம் பிரித்துப் பிரித்துப் 
பார்க்காதீர்கள். அப்படியானால் ரவிக்குமாரின் வெற்றி எப்படி 
எளிதானதாக இருந்தது? நண்பர் திருமாவளவனைத் தலித் 
தலைவராக மட்டுமே காட்டாதீர்கள். என் ப�ோன்றவர்கள் 

அவரைத் தமிழர் தலைவர்களில் ஒருவராகவே 
பார்க்கிற�ோம். 

23ஆம் தேதி இரவு 12 மணி வரை நான் 
உறங்காமல், த�ொலைக்காட்சி எதிரே 
அமர்ந்திருந்தேன். திருமா முன்னிலைக்கு 
வந்துவிட மாட்டாரா என்ற ஏக்கத்துடன் 
அமர்ந்திருந்தேன். 

புலனத்தில் (வாட்ஸ் அப்) "திருமாவளவன் 
வெல்ல வேண்டும், வெல்வார். அன்புமணி 
த�ோற்க வேண்டும், த�ோற்பார்" என்று 
பதிவிட்டேன். இப்படி, பா.ம.கவை 
வம்பிழுக்க வேண்டும் என்ற தேவையில்லை. 
அவர்களுக்கு வாக்களித்த வன்னிய மக்கள் 
உழைப்பாளிகள். அவர்கள் மீது என்றும் 
எனக்கு மதிப்புண்டு. ஆனால் அவர்களின் 
பெயரைச் ச�ொல்லி, தைலாபுரம் த�ோட்டம் 
மட்டுமே வளர்ந்துள்ளதே அல்லாமல், அந்த 
மக்கள் வாழ்வில் முன்னேறியுள்ளனரா? 
அதனையும் மனத்தில் வைத்துக்கொண்டுதான், 

அந்தப் பதிவை நான் இட்டேன். 

எனவே, கருப்பு, சிவப்பு, நீலம் என்னும் மூன்று வண்ணங்களும் 
ஒருங்கிணைந்து நிற்க வேண்டும். அதுவே நம் வலிமை. அது 
வெறும் தேர்தல் கூட்டணி அன்று. க�ொள்கைக் கூட்டணி. 
அதற்கும் முன்பாக, எல்லாக் கறுப்புச் சட்டைகளும் ஒன்றிணைய 
வேண்டும். 

இது பெரியார் மண் என்பதைத் தமிழ்நாட்டு மக்கள் மீண்டும் 
ஒருமுறை மெய்ப்பித்து  விட்டனர்.  அதனை நாம் உறுதி 
செய்ய வேண்டும். சிகரத்தில் ஏறுவதுக் கூடக் கடினமில்லை. 
ஏறிய சிகரத்தில் நிலைத்து நிற்பதே கடினம். அதனைச் 
செய்து காட்ட வேண்டிய அறைகூவலைக் காலம் நம்முன் 
வைத்துள்ளது. அரசியல் என்பது ஐந்தாண்டுகளுக்கு ஒருமுறை 
ஆற்றும் பணியன்று. அது நம் அன்றாடப் பணி!

ஆம் தேர்தலைத் தாண்டியும் நம் பயணத்தின் பாதை நீண்டு 
கிடக்கிறது!!! 

தேர்தலைத் தாண்டியும் நம் பயணம்!  
சுபவீ

நாடாளுமன்றத் தேர்தல் முடிந்து இரண்டு நாட்கள் 
கூட ஆகவில்லை. வன்முறைகள் தலைதூக்க 

ஆரம்பித்துவிட்டன. 

அரியானா மாநிலம் குர்கராமில் ஒரு முஸ்லீம் இளைஞர் 
கடுமையாகத் தாக்கப்பட்டிருக்கிறார். 

முகமது பார்கர் ஆலம் என்ற அந்த இளைஞர் க�ொடுத்த 
வாக்குமூலத்தின்படி 4 மதவாதப் பேர்வழிகள் பார்கர் 
ஆலமை வழிமறித்துத் தாக்கியுள்ளனர்.

ஆலம் தலையில் குல்லா ப�ோடக்கூடாது என்றும், 
‘பாரத் மாதாகீ ஜே’ என்று ச�ொல்லவேண்டும் என்றும், 
அத்தோடு ‘ஜெய்  ராம்’ என்று ச�ொல்லவேண்டும் 
என்றும் மிரட்டி உள்ளர்கள். 

மிரண்டு ப�ோன ஆலம் குல்லாவைக் கழற்றிவிட்டு, 
‘பாரத் மாதாகீ ஜே’ என்று ச�ொல்லியிருக்கிறார். மாறாக 
‘ஜெய்  ராம்’ என்று ச�ொல்ல மறுத்துவிட்டார். 
ச�ொல்வதும் ச�ொல்லாததும் அவருடைய உரிமை. அதை  
தடுக்க யாருக்கும், எந்த மத வாதிக்கும் உரிமை இல்லை.

ஆனால், ஜெய்  ராம் என்று ச�ொல்ல மறுத்த 
காரணத்தினால் ஆலம் கடுமையாகத் தாக்கப்பட்டிருக்கிறார். 

இதே ப�ோல மத்தியப் பிரதேசம் சிய�ோனில் மாட்டுக்கறி 
க�ொண்டு ப�ோனதாக எழுப்பிய வதந்தியில் ஒரு பெண் 
உள்பட 3 இளைஞர்கள் கடும் தாக்குதலுக்கு ஆளாகி 
இருக்கிறார்கள்.

கடந்த பாஜக ஆட்சியில் நடைபெற்ற மாட்டிறைச்சியின்   
மதவாதத் தாக்குதல்கள் மீண்டும் த�ொடங்கி இருக்கின்றன 
என்பதற்கு இது சான்று. 

இப்பொழுது நாடாளுமன்றத்தில் பெரும்பான்மை 
பலத்துடன் இருக்கும் பாஜக அரசு சிறுபான்மை 
மற்றும் தாழ்த்தப்பட்ட மக்களுக்கு பெரும் பயத்தை 
உண்டாக்கி வருகிறது.

இது ஆர�ோக்கியாமான அரசியலாகத் தெரியவில்லை.

ஜனநாயகம் சவக்குழிக்குள் ப�ோய்விடக்கூடாது. 

நியூயார்க் டைம்ஸ், தி கார்டியன் ப�ோன்ற மேலை 
நாட்டுச் செய்தித்தாள்களின் விமர்சனம் இந்தியாவிற்கு 
ஏற்பட்ட பெரும் தலைகுனிவு. 

தலை குனியும் இந்தியா

நடந்து முடிந்த  நாடாளுமன்றத் தேர்தலில் திராவிட முன்னேற்றக்  
கழகக் கூட்டணி பெரும்வெற்றி பெற்றமைக்காக, 27-05-2019 அன்று திராவிட 
இயக்கத் தமிழர் பேரவைத் த�ோழர்கள், ப�ொதுச்செயலாளர் த�ோழர் சுப.
வீரபாண்டியன் அவர்கள் தலைமையில் தி.மு. கழகத் தலைவர் தளபதி 
ஸ்டாலின் அவர்களைச் ச ந்தித்து வா ழ்த்து தெ ரிவித்தபின், அண்ணா 
அறிவாலயத்தில் எடுத்த ஒளிப்படம்.  

சென்னை அண்ணா அறிவாலயத்தில்...

அலுவலக நிர்வாகக் குழுக் கூட்டம் 

22-05-2019 அன்று கா லை 10 மணிக்கு, பே ரவைத் த லைமை 
அலுவலகத்தில் ப�ொதுச் செயலாளர் தலைமையில் அலுவலக நிர்வாகக் 
குழு உறுப்பினர்கள் கூட்டம் கூடியது. கூட்டத்தில் உறுப்பினர்கள் எட்வின், 
வித்யா, கார்த்திக், ஜெயசூர் ஆகிய�ோர் கலந்துக�ொண்டனர். உடன் 
த�ோழர் எழில் இளங்கோவன்.

வலைத்தள அணி 

26-05-2019 அன்று மாலை 5 மணிக்கு, பேரவை வலைத்தளக் கூட்டம் 
நடைபெற்றது. த�ோழர்கள் உதயகுமார் ஒருங்கிணைப்பாளராக நியமிக்கப்பட்டார்.  
த�ோழர்கள் செந்தில், மணி, ஸ் டீபன், ராவணன், ரெக்ஸ் ஆகிய�ோர் 
பங்கேற்றனர்.

25-05-2019 அன்று திண்டுக்கல்லில் நடைபெற்ற நூல் அறிமுகக் 
கருத்தரங்கத்தில் மாநிலக் க�ொள்கை பரப்புச் செயளாலர் வேடச்சந்தூர் 
ரவி உரையாற்றுகிறார்.

திண்டுக்கல் நூல் அறிமுகம்

இந்தியாவில் பார்ப்பனியத்திற்கு மகுடம் சூட்டப்பட்டிருக்கிறது 
என்றுச�ொல்வதைக் காட்டிலும் பார்ப்பனியம் மகுடம் 

சூட்டிக்கொண்டது என்று ச�ொல்வதே சரியானதாக இருக்கும். 
இந்த மகுடம் இந்தியாவில் உள்ள பார்ப்பனரல்லாத 
மக்களையும், சிறுபான்மையினரையும் மண்டியிட வைக்கும் 
மகுடம், பார்ப்பனர்களுக்கும் பெரும் பணக்காரர்களுக்கும் 
மடைதிறந்து விடும் மகுடம்.

“The BJP is the political wing of Hindu nationalism, 
a movement that is changing India for the worse. Little 
wonder, as it stands for the flagrant social dominance of 
the upper castes of Hindu society, pro-corporate economic 
growth, cultural conservatism, intensified misogyny, and a 
firm grip on the instruments of state power. The landslide 
win for Mr Modi will see India’s soul lost to a dark poli-
tics – one that views almost all 195 million Indian Muslims 
as second-class citizens.” (The Guardian - Editorial)

உயர்ஜாதி ஆதிக்கம், கார்ப்பரேட் வளர்ச்சி, கலாச்சார 
பழைமைவாதம், பெண்கள் மீதான வன்முறைகள், 
அதிகாரங்களை அனைத்தையும் இறுகப் பற்றுதல், இந்தியாவின் 
இஸ்லாமியர்களை இரண்டாம்தர குடிமக்களாக நடத்துதல் 
என பா.ஜ.க.வைப் பற்றி தெளிவாக இங்கிலாந்தில் இருந்து 
வெளிவரும் “The Guardian” ஏடு எழுதியிருக்கிறது. 

மேலும் “This is bad news for India and the world.” 
இது இந்தியாவிற்கும் உலகத்திற்குமான கெட்ட செய்தி 
என்றும் சுட்டிக்காட்டியிருக்கிறது. ஏனெனில் உலக சமூகம் 
சமத்துவத்தையும் முன்னேற்றத்தையும் ந�ோக்கி நடைப�ோடும் 
ப�ோது 125 க�ோடி மக்கள் த�ொகை க�ொண்ட உலகின் 
மிகப் பெரிய ஜனநாயக நாடான இந்தியா பின்னோக்கிச் 
செல்வது மனித குல முன்னேற்றத்திற்குத் தடையாகவே 
அமையும். 

பா.ஜ.கவைப் ப�ோன்ற அடிப்படைவாத அமைப்புகள் 
இன்னும் முனைப்போடு செயல்பட பா.ஜ.கவின்  

வெற்றி தூண்டுக�ோலாக அமையும். ஆகையினால் பா.ஜ.க.வின் 
இந்த வெற்றி முன்னேறிய நாட்டு மக்களையும் பாதிக்கும். 
இது உலக அரங்கில் ஒட்டு ம�ொத்த நாட்டிற்கும் ஏற்பட்ட 
தலைகுனிவு. பா.ஜ.கவையும் ம�ோடியையும் தூக்கியெறிந்த 
தென்னிந்திய மாநிலங்களுக்கும் குறிப்பாக தமிழ்நாட்டிற்கும் 
இந்த அவப்பெயர் ஏற்பட்டுள்ளது. ஆனால், தமிழ்நாட்டில் 

நிலவும் அரசியல் விழிப்புணர்வையும் உலகம் உற்றுந�ோக்கிக் 
க�ொண்டுதான் இருக்கிறது.

இந்த நாட்டில் மதவாதமும், ஜாதியவாதமும்  
பல்லக்கில் ஏற்றப்பட்டிருக்கின்றன. அந்தப் பல்லக்கில் 
பயணம் செய்பவர்கள் பார்ப்பனப் பனியாக்கள்.  
தூக்கிச் செல்பவர்கள் பார்ப்பனரல்லாத�ோரும், 
சிறுபான்மையினரும். இஸ்லாமியர்கள் மீதான  
தாக்குதல்கள் த�ொடங்கிவிட்டன. இனி இந்தியர்கள் 
ஒவ்வொருவர் வாழ்க்கையின் மீதும் துல்லிய தாக்குதல் 
த�ொடங்கும். 

இந்தியாவில் தேர்தல் என்னும் ப�ோர் வேண்டுமானால் 
முடிந்திருக்கலாம். ஜனநாயகத்தை, அரசியலமைப்பை, 
பன்மைத்துவத்தைக் காப்பாற்றும் ப�ோர் இப்போதுதான் 
த�ொடங்கியிருக்கிறது.

 முன்னெப்போதையும் விட இனிமேல்தான் முற்போக்காளர்கள் 
ஒன்றிணைந்து வீரியத்தோடும் விவேகத்தோடும் செயல்பட 
வேண்டிய காலமாக இருக்கிறது.

 அரசிடமிருந்து நாட்டையும், மக்களையும், சில நேரங்களில் 
நாட்டு மக்களைக் காக்கும் இராணுவ வீரர்களையும் காக்கும் 
பணி சமூகத் த�ொண்டாற்றும் முற்போக்காளர்களிடமே 
இருக்கிறது. முற்போக்காளர்களின் பணி மக்களைக் காக்க 
ஒன்றாய் அணிவகுப்பதே.

இந்திய மக்களின் இதயங்களும் இதை நம்பித்தான் 
துடித்துக் க�ொண்டிருக்கின்றன. சிறுபான்மை மக்களாவது 
தங்களுக்கு நேர்ந்திருக்கும் ஆபத்தை உணர்ந்திருக்கிறார்கள். 

ஆனால் பார்ப்பனரல்லாத மக்கள் இன்னும் தாங்கள் 
எவ்வளவு பெரிய பாதாளத்தில் தள்ளப்பட்டிருக்கிற�ோம் 
என்பதை உணர்ந்ததாகத் தெரியவில்லை. பார்ப்பனரல்லாதார் 
ஒற்றுமையே, இன்றைக்கு இந்த பார்ப்பனிய பா.ஜ.க 
அரசை எதிர்த்துப் ப�ோராடத் தேவைப்படுகிறது. 

தமிழக நலனை எண்ணிப்பார்க்கிற ப�ோது நாம் 
நம்பியிருப்பதெல்லாம் மக்களவையில் ஒலிக்க இருக்கும் 
திராவிடத்தின் குரலைத்தான்.

மக்களைக் காக்க  
ப�ோருக்கு அணிவகுப்போம் !

மா.உதயகுமார்


